
ՀՀ տրանսպորտի և կապի նախարարության 2009 թվականի

 գործունեության հաշվետվություն

Հայաստանի Հանրապետության տրանսպորտի և կապի նախարարությունը  հաշվետու տարում իր գործունեությունը նպատակաուղղել է ՀՀ կառավարության տրանսպորտի և կապի բնագավառին վերաբերող 2009 թվականի  աշխատանքային ծրագրի և  իր կանոնադրական խնդիրների  կատարմանը, միաժամանակ ձեռնարկվել են միջոցներ աշխատանքներում տեղ գտած թերությունների վերացման ուղղությամբ: 


ՀՀ կառավարության 2009 թվականի հունվարի 15-ի “Հայաստանի Հանրապետության կառավարության 2009 թվականի գործունեության միջոցառումների ծրագիրը և գերակա խնդիրները հաստատելու մասին” N 40-Ն որոշման 1-ին հավելվածով նախատեսված 12 միջոցառումներից 10-ը իրականացվել են սահմանված ժամկետներում, իսկ 2-ը, սահմանված կարգով, ծրագրից հանվել են:
2009 թվականի գերակա խնդիրը՝ երկաթուղային տրանսպորտի ոլորտը կարգավորող իրավական դաշտի ստեղծումն է, որի  նպատակով մշակվել են` 4 իրավական ակտերի նախագծեր, որոնցից 1-ի վերաբերյալ ընդունվել է ՀՀ կառավարության որոշում:


Բացի դրանից, զգալի աշխատանքներ են տարվել  ոլորտը կարգավորող օրենսդրական դաշտի կատարելագործման ուղղությամբ։ Մասնավորապես, ապահովվել է նաև Հայաստանի և Երևանի ճանապարհային երթևեկության անվտանգության ռազմավարության ընդունումը և հնգամյա գործողությունների պլանի հաստատումը:  

Հաշվետու ժամանակաշրջանում նախարարության  քարտուղարությունում   մուտքագրվել է 13534 գրություն և առաքվել է 9668 գրություն։ 

Կազմակերպվել են ՀՀ տրանսպորտի և կապի նախարարության լիցենզավորող հանձնաժողովի 30 նիստեր և տրամադրվել է ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման 95,  մարդատար-տաքսի ավտոմոբիլներով ուղևորափոխադրումների կազմակերպման 101, Անհատ ձեռնարկատերերի կողմից մարդատար-տաքսի մեկ ավտոմոբիլով ուղևորափոխադրումների կազմակերպման 924 լիցենզիա,  փոստային կապի ծառայությունների, բացառությամբ դրամական միջոցների փոստային փոխադրությունների,  մատուցման 2 լիցենզիաներ:

“Վարչարարության հիմունքների և վարչարարության վարույթի մասին” ՀՀ օրենքի դրույթներին համապատասխան հարուցվել են լիցենզիաների տրամադրման վերաբերյալ 2010 վարչական վարույթներ: 

Նախարարության համակարգի ընդհանուր ցուցանիշները


“ՀՀ 2009թ.  պետական բյուջեի մասին” ՀՀ  օրենքով 14 ծրագրերի գծով նախատեսվել է  ՀՀ տրանսպորտի և կապի նախարարությանը հատկացնել 38894586.6 հազ.դրամ: Վերոհիշյալ ծրագրերով նախատեսված աշխատանքները հաշվետու ժամանակաշրջանում հիմնականում կատարվել են:

2009 թվականին պետական բյուջեի եկամուտների պլանը   նախարարությանը վերագրվող մասով կազմում է 1251519.0 հազ.դրամ, որի դիմաց  ՀՀ պետական բյուջե է մուտքագրվել 1552391.0 հազ. դրամ։ Այդ թվում` լիցենզառուներին տրանսպորտային միջոցների պարտադիր տեխնիկական զննության համապատասխան նմուշի փաստաթուղթ տրամադրելու համար` 761552.0 հազ. դրամ, ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման գործունեություն իրականացնելու համար լիցենզիա տրամադրելու նպատակով 34605.0 հազ. դրամ, մեկից ավելի  մարդատար-տաքսի ավտոմոբիլով ուղևորափոխադրումների  կազմակերպման գործունեություն իրականացնելու լիցենզիա տալու համար 104072.0 հազ. դրամ, ԱՁ մեկ մարդատար-տաքսի մեկ ավտոմոբիլով ուղևորափոխադրումների  կազմակերպման գործունեություն իրականացնելու լիցենզիա տալու համար` 23656.0 հազ. դրամ,  տրանսպորտային միջոցների և դրանց կցորդների պարտադիր տեխնիկական զննության անցկացման գործունեության իրականացման համար` օգտագործվող յուրաքանչյուր հոսքագծի հաշվով լիցենզիա տալու համար` 324101.0 հազ. դրամ, ավտոմոբիլային ճանապարհներին գովազդ տեղադրելու համար`   53120.0 հազ. դրամ և այլն: 


Ապահովվել է նախարարության հաշվեկշռին փոխանցված և կոնցեսիոն կառավարման հանձնված հայկական երկաթուղու գույքի կառավարումը, համապատասխան հսկողություն է իրականացվել կոնցեսիոն պայմանագրով կոնցեսիոների համար նախատեսված պարտավորությունների կատարման նկատմամբ: Կոնցեսիայի սկզբից առ.  01.10.2009թ. կոնցեսիոների կողմից կատարվել են շորջ 25.0 մլրդ դրամի ներդրումային ծախսեր:

2009 թվականին, ըստ  նախնական   տվյալների, ՀՀ տրանսպորտի և կապի նախարարության համակարգում 01.01.2010թ դրությամբ գործող 10 ընկերությունները կատարած աշխատանքների և մատուցած ծառայությունների դիմաց նախնական տվյալներով ստացել են  2463997.0 հազար դրամի եկամուտ, այդ թվում՝, ճանապարհաշինական ընկերություններում 454400.0 հազար դրամ, կապի ոլորտի ընկերություններում` 1424300.0 հազար դրամ: Ընդհանուր առմամբ 2009 թվականին ընկերությունների շահույթը կազմել է 38418.0 հազար դրամ: 

2009 թվականին նախարարության աշխատանքների թափանցիկության ապահովման  նպատակով վերափոխվեց նախարարության վեբ-կայքը, որտեղ ավելացվել են մի շարք նոր բաժիններ, այդ թվում` “Օրվա մամուլը” բաժինը, ուր տեղակայվում են ամենօրյա մոնիտորինգ անցած տպագիր եւ էլեկտրոնային մամուլի նյութերը` նախարարության մասով: Ամենօրյա մոնիտորինգ անցած նյութերից ոչ միայն   պատրաստվում են նկարագրություններ, այլեւ անմիջապես արխիվացվում եւ պահպանվում են համակարգչում` նույն “Օրվա մամուլը” բաժնում: Բացի այդ, նոր կայքի միջոցով քաղաքացիներն արդեն հնարավորություն ունեն նամակներ ուղարկել գերատեսչության աշխատակիցներին: Նախարարության կողմից  կատարվել է լրատվամիջոցների ներկայացուցիչների` մեկ տարի ժամկետով  հավատարմագրում ` համաձայն “ՀՀ տրանսպորտի և կապի նախարարությունում լրագրողների հավատագրման” կարգի և կազմակերպվել  է նրանց ընթացիկ աշխատանքը նախարարության գործունեությունը լուսաբանելու,  անհրաժեշտ պարզաբանումներ ստանալու, հարցազրույցներ անցկացնելու, հեռուստառադիոհաղորդումներ պատրաստելու և այլ հարցերում: 

Կառուցվածքային բարեփոխումներ

Հայաստանի Հանրապետության տրանսպորտի և կապի նախարարությունը 2009 թվականին իրականացրել է ավտոտրանսպորտի, երկաթուղու, փոստի, հեռահաղորդակցության, ավտոճանապարհաշինության ու շահագործման ոլորտների պետական մասնակցությամբ ընկերությունների  բաժնետոմսերի կառավարման լիազորությունները:

2010թ. հունվարի 1-ի տվյալներով նախարարության համակարգում  գործում են 10 բաժնետիրական ընկերություններ, այդ թվում` կապի և տեղեկատվայնացման ոլորտում՝  4, ավտոճանապարհաշինության ոլորտում՝ 1, ավտոտրանսպորտային ոլորտում՝ 1  և  3 տարբեր բնույթի այլ ընկերություններ (ցանկը կցվում է):

2008 թվականի հունվարին սկսվել և ներկայումս շարունակվում է “Հայկական երկաթուղի” ՓԲԸ-ի լուծարման գործընթացը: Լուծարման գործընթացում է գտնվում նաև “Նամականիշ” ՓԲԸ-ն: “Ռադիո” ՓԲԸ-ի բաժնետոմսերի կառավարման իրավունքը փոխանցվել է ՀՀ ԿԱ պետական գույքի կառավարման վարչությանը և գտնվում է մասնավորեցման գործընթացում: Հայաստանի Հանրապետության կառավարության 2009 թվականի մայիսի 21-ի “Երևանի ռադիոցանց” և “Հայաստանի հեռուստատեսային և ռադիոհաղորդիչ ցանց” փակ բաժնետիրական ընկերությունները վերակազմակերպելու մասին” N 628-Ն որոշման համաձայն “Երևանի ռադիոցանց” ՓԲԸ-ն գտնվում է վերակազմակերպման գործընթացում:

2009 թվականին ՀՀ կառավարությանն առընթեր պետական գույքի կառավարման վարչություն է ներկայացվել պետական գույքի  մասնավորեցման 2006-2007թթ. ծրագրում ընդգրկված՝ “Երևանի բեռնման-բեռնաթափման ուղեմաս”, “Ավտոճանապարհային մեքենաներ”, “Երևանի  ջրամատակարարման ուղեմաս”, “Հայավտոկայարան” ՓԲԸ-ների գույքի գնահատման համար անհրաժեշտ ելակետային տվյալների փաթեթները։ Վերանայման նպատակով հետ են պահանջվել “Հայավտոկայարան” և “Երևանի բեռնման-բեռնաթափման ուղեմաս” ՓԲԸ-ների փաթեթները։ ՀՀ կառավարության 2009 թվականի սեպտեմբերի 23-ի N1085 որոշմամբ  “Երևանի  ջրամատակարարման ուղեմաս” ՓԲԸ-ի բաժնետոմսերը Հայաստանի Հանրապետության օրենսդրությամբ սահմանված կարգով հանձնվել է ՀՀ ԿԱ պետական գույքի կառավարման վարչությանը: “Հայվատոկայարան” ՓԲԸ-ի գործունեությունը բարելավելու ուղղությամբ իրականացվում են համապատասխան միջոցառումներ, մասմավորապես, 2009թ.-ի նախարարությունը նախաձեռնեց “Հայավտոկայարան” ՓԲԸ-ն կոնցեսիոն կառավարման հանձնելու գործընթացը ։

ՀՀ տրանսպորտի և կապի նախարարության կողմից ուսումնասիրվել են համակարգի փակ բաժնետիրական ընկերությունների 2006-2008թթ. հաշվեկշռային ցուցանիշները`  կանոնադրական կապիտալի և զուտ ակտիվների չափի վերաբերյալ, որի արդյունքում ՀՀ տրանսպորտի և կապի նախարարության կողմից  ՀՀ օրենսդրությամբ սահմանված կարգով առաջարկություն է ներկայացվել  ՀՀ կառավարություն` “Երևանի բեռնման-բեռնաթափման ուղեմաս” փակ բաժնետիրական ընկերության կանոնադրական կապիտալի նվազեցման վերաբերյալ:
Հայաստանի Հանրապետության կառավարության 2009 թվականի օգոստոսի 6-ի “Երկաթուղու շինարարության տնօրինություն” փակ բաժնետիրական ընկերություն ստեղծելու մասին” N 1009-Ա  որոշման համաձայն ստեղծվել է  “Երկաթուղու շինարարության տնօրինություն” ՓԲԸ-ն, Հայաստան-Իրան երկաթուղու շինարարության նախագծի իրականացման համար:
ՀՀ վարչապետի 2009 հուլիսի 30-ի “ՀՀ վարչապետի 1998թ. նոյեմբերի 6-ի N620-Ն որոշման մեջ փոփոխություններ կատարելու մասին”  648-Ն որոշմամբ ՀՀ տրանսպորտի և կապի նախարարության աշխատակազմի թվաքանակը սահմանվել է 192, այսինքն թվաքանակն ավելացել է 34-ով, որի արդյունքում նախարարության աշխատակազմում ստեղծվել են նոր ստորաբաժանումներ` Կապի տեսչական և լիցենզավորման վարչությունը,  Առաջին բաժինը, Երկաթուղու վարչությունը, իսկ ՀՀ տրանսպորտային տեսչության կազմում ձևավորվել են  լրացուցիչ 6 մարզային ստորաբաժանումներ` 21 հաստիքներով: 

Ճանապարհային  տնտեսություն

Ճանապարհային տնտեսության բնագավառում 2009 թվականին ընդհանուր առմամբ վերանորոգվել են 411.06 կմ երկարությամբ ճանապարհահատվածներ, այդ թվում` 112 կմ պետական բյուջեի, իսկ 299.06 կմ` ներգրավված վարկային միջոցների հաշվին: Մասնավորապես, 2009թ. պետական բյուջեի միջոցների հաշվին հիմնանորոգման աշխատանքներ են իրականացվել շուրջ 112 կմ ընդհանուր երկարությամբ ճանապարհահատվածների վրա, ձմեռային և ընթացիկ պահպանություն է իրականացվել շուրջ 3393 կմ միջպետական և հանրապետական նշանակության ավտոճանապարհներին, սպասարկվել են 3 ավտոճանապարհային թունելներ և 5 խոշոր կամուրջներ, շահագործման են հանձնվել 85կմ ընդհանուր երկարությամբ ճանապարհահատվածներ:

2009թ.-ի ընթացքում գործել են թվով 97  կապալի պայմանագրեր` 45-ը պետական նշանակության ավտոճանապարհների հիմնանորոգման ծրագրով, 12-ը`  տրանսպորտային օբյեկտների հիմնանորոգման ծրագրով և 40-ը` պետական նշանակության ավտոճանապարհների և արհեստական կառույցների ընթացիկ պահպանման և շահագործման ծրագրով, որից 34-ը վերաբերվել են միջպետական և հանրապետական նշանակության ավտոճանապարհների պահպանմանը, 3-ը` կամուրջների և թունելների շահագործմանն ու պահպանմանը և 3-ը` ճանապարհների նշագծմանը: 


ՀՀ տրանսպորտի և կապի նախարարության կողմից պետական նշանակության ավտոճանապարհների և տրանսպորտային օբյեկտների հիմնանորոգման, պահպանման և շահագործման ծրագրերի իրականացման համար 2009թ. ՀՀ պետական բյուջեով նախատեսված էր 22676567.3 հազ. դրամ: Բյուջեի հետագա վերաբաշխումների, նվազեցումների և կասեցումների հետևանքով այդ գումարը կրճատվեց մինչև 17051918.7 հազ. դրամ, որից`  348272.3 հազ. դրամ հատկացվել է նախագծային աշխատանքների համար, 158769.3 հազ. դրամ` տեխնիկական հսկողության համար, 71511.2 հազ. դրամ հեղինակային հսկողության համար, 223933.0 հազ. դրամ` « Հայաստանի ավտոմոբիլային ճանապարհների տնօրինություն »  ՊՈԱԿ-ի կողմից պետական պատվերի ծրագրերի իրականացման համար և 16249432.9 հազ. դրամ` պետական նշանակության ավտոճանապարհների և տրանսպորտային օբյեկտների  հիմնանորոգման, պահպանման և շահագործման շինարարական աշխատանքների համար, այդ թվում` 

· Պետական նշանակության ավտոճանապարհների հիմնանորոգման ծրագրով 11135273.3 հազ. դրամ,

· Տրանսպորտային օբյեկտների հիմնանորոգման ծրագրով՝  333104.5 հազ. դրամ,

· Պետական նշանակության ավտոճանապարհների ընթացիկ ու ձմեռային պահպանության, նշագծման, ինչպես նաև արհեստական կառույցների ընթացիկ պահպանության  ծրագրով  4781055.1 հազ. դրամ:

2009 թվականի կատարված աշխատանքների արդյունքում պետական նշանակության ավտոճանապարհների և տրանսպորտային օբյեկտների  հիմնանորոգման ծրագրերով կատարողականը կազմել է 10456001.96 հազ. դրամ, այդ թվում`

· 9661045.483 հազ. դրամ պետական նշանակության ավտոճանապարհների հիմնանորոգման համար,

· 351672.428 հազ. դրամ տրանսպորտային օբյեկտների հիմնանորոգման համար,

· 443284.047 հազ. դրամ նախագծային, տեխնիկական հսկողության և հեղինակային հսկողության համար:

« Հազարամյակի մարտահրավեր” ծրագրի 1 փուլով նախատեսված էր վերականգնել շուրջ 272 կմ ընդհանուր երկարությամբ ճանապարհահատվածներ (շուրջ 18.2 մլրդ.դրամ ընդհանուր արժեքով): 

2008թ.-ին ՀՀ կառավարության որոշմամբ ծրագրի 1-ի փուլի սկսման նպատակով “Հազարամյակի մարտահրավեր հիմնադրամ-Հայաստան” ՊՈԱԿ-ին ՀՀ պետական բյուջեից տրամադրվել է 5 068 812 000  դրամ, պայմանով, որ ՀՀ կառավարության կողմից տրամադրված գումարը սպառելուց հետո ԱՄՆ-ն  կշարունակի ծրագրի ֆինանսավորումը, սակայն նշված ֆինանսավորումը չի տրամադրվել : 

2008թ.-ի սեպտեմբերից առ 2009 թ.-ի հուլիսը ՀՀ կառավարության կողմից տրամադրված գումարից ծրագրի շրջանակներում իրականացված աշխատանքների դիմաց վճարվել է 4 307 904 729 դրամ: 2009թ.-ի հուլիսից վերականգնման աշխատանքները ժամանակավոր դադարեցվել են: Գրեթե բոլոր հատվածներում իրականացվել են վերականագնման աշխատանքներ, սակայն ֆինանսավորման բացակայության պատճառով դրանք չեն ավարտվել: 

ՀՀ կառավարության 2009թ.-ի հոկտեմբերի 15-ի No 1217-Ն որոշմամբ ծրագրի մեջ ընդգրկված որոշ ճանապարհահատվածների վերականգնումը վերսկսելու նպատակով ՀՀ պետական բյուջեից տրամադրվել է 1.5 մլրդ.դրամ գումար: Նշված գումարի շրջանակներում նախատեսվել է թվով իննը ճանապարհահատվածների վրա վերսկսել վերականգնման աշխատանքները (կատարվել են 1.3 մլրդ դրամի աշխատանքներ):


Գյուղական ճանապարհների վերականգնման համար Ասիական զարգացման բանկը տրամադրել է վարկեր` 30.6 մլն. ԱՄՆ դոլար և 17.32 մլն. ԱՄՆ դոլար (լրացուցիչ) չափերով: 

Գյուղական ճանապարհների ծրագրով նախատեսվում է վերականգնել շուրջ 227կմ ավտոճանապարհներ Գեղարքունիքի, Արարատի, Արմավիրի և Կոտայքի մարզերում:

Ծրագիրն իրականացվում է 2 փուլերով: 

· II փուլով նախատեսվում է 117.81կմ ավտոճանապարհների վերականգնում Գեղարքունիքի և Կոտայքի մարզերում:

2009թ.-ի  փետրվարի 9-ին կայացել է  II փուլի շինարարական աշխատանքների կապալառուների ընտրության միջազգային բաց մրցույթը, որի արդյունքում 2009թ. ապրիլ ամսին կնքվել են թվով 10 շինարարական կապալի պայմանագրեր`   10 857 201 498 դրամ ընդհանուր արժեքով:
Շինարարական աշխատանքների 2009թ.-ի կատարողականը կազմել է     16136.55 մլն. դրամ: Շահագործման են հանձնվել 140.56կմ ընդհանուր երկարությամբ վերականգնված գյուղական ճանապարհահատվածներ, այդ թվում` 55.1կմ Գեղարքունիքի մարզում, 19.96կմ Արմավիրի մարզում, 46.56կմ Արարատի մարզում, 18.94կմ Կոտայքի մարզում:

Համաշխարհային բանկի ֆինանսավորմամբ իրականացվել են հետևյալ վարկային և դրամաշնորհային ծրագրերը`

· Կենսական նշանակության ճանապարհների բարելավման ծրագիր

· Կենսական նշանակության ճանապարհների բարելավման ծրագրի լրացուցիչ ֆինանսավորման ծրագիր:

· Երկաթուղու կառուցվածքային բարեփոխումների ծրագրի  նախապարտարստման դրամաշնորհային ծրագիր

· Երթևեկության կառավարման և անվտանգության ծրագրի նախապարտարստման դրամաշնորհային ծրագիր

Կենսական նշանակության ճանապարհների բարելավման ծրագրի առաջին փուլի իրականացման նպատակով Հայաստանի Հանրապետության և Միջազգային զարգացման ընկերակցության (Համաշխարհային բանկի) միջև 2009թ. փետրվարի 26-ին ստորագրված թիվ 4549-ԱՄ  վարկային համաձայնագրով Հայաստանի Հանրապետությանը տրամադրվել է 25 միլիոն ԱՄՆ դոլար: Ծրագրի առաջին փուլը ֆինանսավորվում է Միջազգային զարգացման ընկերակցության ֆինանսական ճգնաժամի արագ արձագանքման հիմնադրամի միջոցներից և դրա նպատակն է` վերականգնել կենսական նշանակության ավտոճանապարհային ցանցի (տեղական ճանապարհների) մոտ 100 կմ ընդհանուր երկարությամբ ընտրված հատվածները և ստեղծել ժամանակավոր աշխատատեղեր ճանապարհային շինարարության ոլորտում: Այդ ճանապարհները գտնվում են յոթ մարզերում` ապահովելով ճանապարհային կապ 39 համայնքների 71 հազար բնակչությանը: Ի լրումն վարկի գումարի ՀՀ կառավարությունը տրամադրել է 5.4 մլն ԱՄՆ դոլար գումարով համաֆինանսավորում: Ծրագրի առաջին փուլով նախատեսված աշխատանքները մեկնարկել են 2009թ. մայիսին: Շինարարական աշխատանքների մրցույթների արդյունքում տնտեսված գումարների հաշվին հուլիս ամսվա ընթացքում մեկնարկել են լրացուցիչ մոտ 18.5 կմ ընդհանուր երկարությամբ ճանապարհների վերանորոգման աշխատանքները: Ծրագրի երկրորդ փուլի իրականացման նպատակով Հայաստանի Հանրապետության և Վերակառուցման և զարգացման միջազգային բանկի (Համաշխարհային բանկի) միջև 2009թ. սեպտեմբերի 4-ին ստորագրված թիվ 7751-ԱՄ  վարկային համաձայնագրով Հայաստանի Հանրապետությանը տրամադրվել է 36.6 մլն ԱՄՆ միլիոն ԱՄՆ դոլարի լրացուցիչ ֆինանսավորում` վերականգնելու կենսական նշանակության ավտոճանապարհների լրացուցիչ 140 կմ ընտրված հատվածներ: Այդ ճանապարհները գտնվում են յոթ մարզերում` ապահովելով ճանապարհային կապ 52 համայնքների 176 հազար բնակչությանը: Ի լրումն վարկի գումարի ՀՀ կառավարությունը տրամադրել է 9.1 մլն ԱՄՆ դոլար գումարով համաֆինանսավորում: Ծրագրի երկրորդ փուլի 2009թ. համար նախատեսված մոտ 36 կմ ճանապարհների վերականգնման աշխատանքները մեկնարկել են 2009թ. սեպտեմբերին: Բոլոր հատվածներում վերանորոգման աշխատանքներն ավարտված են:
Աշխատանքների որակի հսկողությունն ապահովել են անկախ տեխնիկական հսկիչը` SAFEGE (Բելգիա) և IRD Engineering (Իտալիա) խորհրդատվական կազմակերպություններից կազմված համատեղ ձեռնարկությունը և անկախ տեխնիկական աուդիտորը: Իրականացվել են նաև “Կենսական նշանակության ճանապարհների ընտրված հատվածների վերականգման համար նոր նածագծերի և բնապահպանական կառավարման պլանների նախապատրաստում”, “Հեղինակային հսկողություն”, “Կենսական նշանակության ճանապարհների ընտրված հատվածների վերականգման համար նոր նածագծերի և բնապահպանական կառավարման պլանների նախապատրաստում և գոյություն ունեցող նախագծերի և բնապահպանական կառավարման պլանների արդիականացում”, “Կենսական նշանակության ճանապարհների տեխնիկական աուդիտ” խորհրդատվական ծառայությունները:
2009թ. ընթացքում Կենսական նշանակության ճանապարհների բարելավման ծրագրի շրջանակներում իրականացված շինարարական աշխատանքների գումարը կազմել է 10,842,311.1 հազար դրամ, լրացուցիչ ֆինանսավորման շրջանակներում` 5,612,994.3 հազար դրամ,  ձեռք բերված խորհրդատվական ծառայությունների գումարը ծրագրի առաջին փուլի համար կազմել է 534,892.5 հազար դրամ, լրացուցիչ ֆինանսավորման փուլի համար` 187,716.9 հազար դրամ: 
Երկաթուղու կառուցվածքային բարեփոխումների ծրագրի  նախապարտարստման դրամաշնորհի  շրջանակներում 2009 թվականին իրականացվել է “Չորս կամուրջների վերանորոգման նախագծում և մրցութային փաստաթղթերի պատրաստում Հայկական երկաթուղու կոնցեսիաի իրականացման համար” խորհրդատվական ծառայություններ 68,527.2 հազար դրամ գումարով: 2009 թվականին իրականացվել է “Երթևեկության կառավարման և անվտանգության ծրագրի” և  “Երկաթուղու կառուցվածքային բարեփոխումների ծրագրի” նախապատրաստման դրամաշնորհների  ֆինանսական աուդիտ:

Տրանսպորտի բնագավառ


Հանրապետությունում պետական ավտոտրանսպորտային կազմակերպությունների  մասնավորեցման և այս ոլորտում մանր ու միջին բիզնեսով զբաղվող ընկերությունների աճի պայմաններում ավտոմոբիլային տրանսպորտի բնագավառում կարևորվել է ՀՀ տրանսպորտի և կապի նախարարության կարգավորիչ և վերահսկողական գործառույթը՝ օրենսդրական և նորմատիվային համապատասխան դաշտի ստեղծումը, համապատասխան մրցույթների կազմակերպումը և  օրենքով սահմանված կարգով պետական վերահսկողության իրականացումը։

Հանրապետությունում ընդհանուր օգտագործման ավտոմոբիլային տրանսպորտով ուղեւորների կանոնավոր փախադրումների երթուղային ցանցն իր մեջ ներառում է ընդհանուր առմամբ 732 / 341 ավտոբուսային եւ 391 միկրոավտոբուսային/ երթուղիներ:
Նշված երթուղիներից 212 միջմարզային են, 370-ը` ներմարզային եւ 150` Երեւանում, որոնցում ընդգրկված է   5093  /912 ավտոբուս եւ 4181  միկրոավտոբուս/ տրանսպորտային միջոց: Միջպետական կանոնավոր ուղևորափոխադրումների ցանցը ներառում է 53 գործող երթուղի, որոնցում ընդգրկված են 125 տրանսպորտային միջոցներ:
Տրանսպորտի եւ կապի նախարարության կողմից իրականացված վերահսկողական աշխատանքների արդյունքում 2009թ ընթացքում  վարչական իրավախախտումների վերաբերյալ կազմվել են 2735 արձանագրություններ եւ արդյունքում պետբյուջե  է մուտքագրվել 23.9 մլն դրամ, անցած տարվա, համապատասխանաբար, 1807 արձանագրության եւ 12 մլն դրամի դիմաց: 
Մշակվել են 2009 թվականի համար թվով 273 միջմարզային երթուղիների սխեմաները և 29 միջպետական կանոնավոր ուղևորափոխադրումների երթուղիների սխեմաներն ու չվացուցակները, 

- կազմակերպվել են միջպետական երթուղիների մրցույթներ: Կազմվել են մրցութային 45 փաթեթներ: Մրցույթների արդյունքում հաղթող ճանաչված ընկերություններին տրվել են 26 երթուղիների սպասարկման թվով 59 թույլտվություններ: 

- Ուսումնասիրվել են միջազգային բեռնափոխադրումների թույլտվություն տալու հայտերը և 2009թ. հաշվետու ժամանակահատվածում հայկական բեռնափոխադրողներին հատկացվել է 323 թույլտվություն:

- 2010 թվականի համար պատրաստվել և համապատասխան երկրներ են առաքվել միջպետական բեռնափոխադրումների 1800 թույլտվության բլանկներ:

- Մեծ ծավալի աշխատանքներ են կատարվել անվճար երթևեկության վկայականների տրամադրման համար տրված դիմումներին ընթացք տալու ուղղությամբ, որոնց կապակցությամբ հարուցվել են վարչական վարույթներ, կատարվել են հարցումներ, տրվել են պարզաբանումներ, հատկացվել են 880 վկայականներ:   

- ՀՀ վարչապետի մոտ 2009 թվականի հուլիսի 21-ին կայացած խորհրդակցության թիվ 29.17/(18976)-09 արձանագրության հանձնարարականների համաձայն` նախարարության կողմից մեծ ծավալի աշխատանքներ են կատարվել Երևան քաղաքի տարածքում միջմարզային ավտոբուսային (միկրոավտոբուսային) կանոնավոր փոխադրումների երթուղիները սպասարկող տրանսպորտային միջոցների շարժման ուղեգծերի, կայանման վայրերի հստակեցման և ազգաբնակչության ուղևորահոսքի տրանսպորտային պահանջարկի բավարարման խնդիրներն ուսումնասիրելու և Երևան քաղաքի տրանսպորտային բեռնաթափմանն ուղղված միջոցառումների մշակման և իրականացման ուղղությամբ: 

Նախարարության կողմից միջոցառումներ են իրականացվել Հայաստանի Հանրապետությունում պարտադիր տեխնիկական զննություն անցած տրանսպորտային միջոցների առկայության և դրանց տեխնիկական վիճակի գրանցամատյանի վարման աշխատանքների կազմակերպման նպատակով տեղեկատվական բազա ստեղծելու, ուղղությամբ, որի ապահովման համար յուրաքանչյուր եռամսյակ ընդունվում է տեղեկատվություն տեխնիկական զննություն անցած տրանսպորտային միջոցների վերաբերյալ և ամփոփվում է  համակարգչային ծրագրով:

Հայաստանի Հանրապետության ամբողջ պարածքում, ընդհանուր օգտագործման ավտոմոբիլային տրանսպորտով ուղևորափոխադրումներ իրականացնողների նկատմամբ, իրականացվել են վերահսկողական գործառույթներ, արդյունքում հայտնաբերված խախտումների վերաբերյալ կազմվել է վերահսկողական արդյունքների ամփոփման 2735  արձանագրություն և արդյունքում ՀՀ պետական բյուջե է մուտքագրվել 23.9 մլն դրամ` տարեկան ծրագրավորված 14,7 մլն դրամի դիմաց:

“Հայավտոկայարան” ՓԲ ընկերության հետ համատեղ իրականացվել են վերահսկողական գործառույթներ կանոնավոր փոխադրում իրականացնող երթուղիների սպասարկման գործընթացի կազմակերպման նկատմամբ “Հայավտոկայարան” ՓԲ ընկերության ավտոկայարաններում, ավտոկայաններում, երթակարգավարական կետերում, ինչպես նաև ապօրինի գոյացած տրանսպորտային միջոցների կուտակման վայրերում` հայտնաբերված խախտումների վերաբերյալ կազմվել է վերահսկողական արդյունքների ամփոփման արձանագրություններ:

Մի շարք կանոնավոր փոխադրումներ իրականացնող երթուղիներում իրականացվել են ուսումնասիրություններ, հարցումներ, դիտարկումներ և դրանց վերլուծությունների հիման վրա ներկայացվել են համապատասխան առաջարկություններ` արդյունքում առկա ուղևորահոսքերի պահանջարկը բարելավելու և դրանց որակը բարձրացնելու նպատակով վերանայվել է 42 միջմարզային երթուղու չվացուցակ և կազմակերպվել է  4 միջմարզային երթուղի: 

Միաժամանակ հանրապետության ողջ տարածքում 10 և ավել տարիք ունեցող մարդատար տաքսի ավտոմոբիլներով ուղևորափոխադրում իրականացնող թվով 650 վարորդների զգուշացվել է գործունեությունը դադարեցնելու վերաբերյալ:

Պարբերաբար խախտումներ կատարելու համար մարդատար-տաքսի ավտոմոբիլներով ուղևորափոխադրումներ իրականացնող 47 կազմակերպությունների մասով միջնորդություն է ներկայացվել համապատասխան լիցենզիայի գործողությունը կասեցնելու վերաբերյալ: 

Իրականացվել է Հայաստանի Հանրապետության ընդհանուր օգտագործման միջպետական և հանրապետական նշանակության ավտոմոբիլային ճանապարհներին տեղադրված գովազդների գույքագրում, գովազդ տեղադրող 29 կազմակերպությունների հետ կնքվել են համապատասխան պայմանագրեր և իրականացվել է դրանք տեղադրելու ճանապարհային վճարի հաշվարկման և վճարման վերահսկողությունը` արդյունքում 2009թ ՀՀ  պետական բյուջե է մուտքագրվել  56,1 մլն ՀՀ դրամ: 

2009 թվականին իրականացվել է հաշվառման ենթակա ինքնագնաց ճանապարհաշինարարական, մեքենաների և մեխանիզմների, ջրային, երկաթուղային տրանսպորտային միջոցների կադաստրի վարումը, որի արդյունքում հաշվառվել է 57  ինքնագնաց ճանապարհաշինարարական, շինարարական և այլ մեքենամեխանիզմներ և 6 ջրային լողամիջոցներ: 

Կապի, էլեկտրոնային հաղորդակցության և տեղեկատվայնացման բնագավառ

Կապի և էլեկտրոնային հաղորդակցության ոլորտում  2009թ. ընթացքում ապահովվել է հանրապետության տնտեսության և բնակչության պահանջարկը: Մեծ ուշադրություն է դարձվել տեղեկատվայնացման ոլորտին:  Հեռուստատեսության և ռադիոյի հեռարձակման ոլորտում իրականացվող բարեփոխումներն ուղղված են հեռարձակվող ալիքների ավելացմանը, երկրի բնակչության համար հեռուստաալիքների առավելագույն հասանելիության ապահովմանը, սփռման գործող ցանցի արդիականացմանը: Բարելավվել և ընդլայնվել է ինչպես հայկական, այնպես էլ` արտասահմանյան հեռուստառադիոծրագրերի հեռարձակումը: 

Բջջային կապի ծառայությունների շուկայի ազատականացման արդյունքում   երրորդ օպերատորի մուտքն իր հերթին ապահովեց մատուցվող ծառայությունների որակի բարելավում, զգալիորեն  նվազեցրեց  սակագների մակարդակը և ընդլայնեց   այդ ծառայություններից օգտվողների քանակը: 

Մշակվել և ՀՀ կառավարության քննարկմանն է ներկայացվել “Էլեկտրոնային հաղորդակցության և փոստային կապի ոլորտում շուկայական հարաբերությունների կարգավորմանն ուղղված հայեցակարգի մասին” ՀՀ կառավարության արձանագրային որոշման նախագիծը, “Հեռուստատեսության և ռադիոյի մասին” Հայաստանի Հանրապետության օրենքում փոփոխություններ և լրացումներ կատարելու մասին” ՀՀ օրենքի  նախագիծը (հոդված 53),  “Էլեկտրոնային հաղորդակցության մասին” Հայաստանի Հանրապետության օրենքում փոփոխություններ և լրացումներ կատարելու մասին” ՀՀ օրենքի  նախագիծը, մշակվել   և   ՀՀ կառավարության քննարկմանն է  ներկայացվել “Հայաստանի  հեռուստատեսային և ռադիոհաղորդիչ ցանց” փակ բաժնետիրական ընկերության կողմից “ժամանակավոր ներմուծում” մաքսային ռեժիմով ներմուծված  ապրանքների նկատմամբ կիրառված “ժամանակավոր ներմուծում” մաքսային ռեժիմի  ժամկետների երկարաձգումը թույլատրելու մասին” որոշման նախագիծը., մշակվել է նաև “Ինտերնետ հասանելիության ծառայության մատուցման աշխարհագրության ընդլայնմանը, բնակչության լայն շերտերի համար հասանելիության ապահովմանը, ինչպես նաև շուկայում առողջ մրցակցության ապահովմանն ուղղված հայեցակարգը հաստատելու մասին” ՀՀ կառավարության որոշման նախագիծը:

Արդիականացվել է Վայոց Ձորի մարզի հեռուստահաղորդիչ ցանցը, որի արդյունքում բարելավվել է մի շարք հայմայնքների, այդ թվում` Մոզրով, Գետափ, Չիվա, Ռինդ, Աղավնաձոր, Արփի, Ելփին,  հեռարձակման որակը: Կառուցվել է նոր երեք ծրագրային հեռուստակայան: 

Ապահովվել է “Հայփոստ” ՓԲԸ-ն հավատարմագրային կառավարման հանձնելու պայմանագրով նախատեսված պայմանների նկատմամբ անհրաժեշտ հսկողություն: 2009 թվականին թողարկվել է 24 նամականիշ, 3 նամականիշով միակողմանի բացիկ և 4 գեղաթերթիկ:

Արտաքին կապերի բնագավառ

2009թ.-ին  նախարարությունը զգալի աշխատանք է կատարել՝ տրանսպորտի և կապի ոլորտներում տարբեր երկրների և միջազգային կազմակերպությունների հետ փոխշահավետ ու համակարգված համագործակցության կազմակերպման ուղղությամբ: Մասնավորապես, նախարարության կողմից նախապատրաստվել են միջազգային համաձայնագրերի հետևյալ նախագծերը.

- “Երկաթուղիների համագործակցության կազմակերպության դրույթ” (ОСЖД),

- “Միջազգային կարևոր համակցված տրանսպորտային ուղիների վերաբերյալ եվրոպական համաձայնագրին” (COTIF),

- “Հայաստանի Հանրապետության կառավարության և Մոլդովայի Հանրապետության կառավարության միջև 1996թ. Քիշնևում ստորագրված միջազգային ավտոմոբիլային հաղորդակցության մասին” Արձանագրություն,

- “Հայաստանի Հանրապետության կառավարության և Լեհաստանի Հանրապետության կառավարության միջև Միջազգային  ավտոտրանսպորտային փոխադրումների մասին” Համաձայնագիր,

- “Հայաստանի Հանրապետության կառավարության և Ավստրիայի Հանրապետության կառավարության միջև միջազգային բեռնափոխադրումների մասին” միջկառավարական Հանաձայնագիր:

- Հայաստանի Հանրապետության կառավարության և Լեհաստանի Հանրապետության կառավարության միջև ավտոմոբիլային տրանսպորտի մասին համաձայնագրի նախագիծ,

- Հայաստանի Հանրապետության կառավարության և Տաջիկստանի Հանրապետության կառավարության միջև  կապի և տեղեկատվայնացման ոլորտում համագործակցության մասին համաձայնագրի նախագիծ,

Նախապատրաստվել է Հայաստանի Հանրապետության և Ռուսաստանի Դաշնության միջև տնտեսական համագործակցության միջկառավարական հանձնաժողովի 10-րդ նիստի և Հայաստանի Հանրապետության և Վրաստանի միջև տնտեսական համագործակցության միջկառավարական հանձնաժողովի 7-րդ նիստի Արձանագրությունների կատարման եռամսյակային հաշվետվությունները: Նախապատրաստվել է համապատասխանաբար 11-րդ և 8-րդ նիստերի Արձանագրությունների տրանսպորտի և կապի ոլորտների վերաբերող առաջարկությունները: 

Կազմվել է հաշվետու ժամանակահատվածում կայացած հայ-ռուսական, հայ-իրանական, հայ-սիրիական և հայ-ուկրաինական միջկառավարական հանձնաժողովների տրանսպորտի և կապի բնագավառների կետերին առընչվող հարցերը, նախապատրաստվել նշված հարցերի վերաբերյալ տեղեկանքներ:  

Մասնակցություն է ցուցաբերվել « Հյուսիս-Հարավ » ավտոմայրուղու նախագծի իրականացման աշխատանքներին, այդ թվում նաև նախագծի իրականացման համար անհրաժեշտ ֆինանսական միջոցների ներգրավման բանակցություններին:

Համակարգվել է Հայաստան-Իրան ուղիղ երկաթուղային կապ ստեղծելու նախագծի բանակցային փուլը իրանական և ռուսական կողմերի հետ:

Նախապատրաստվել է ՀՀ - ԵՄ Արևելյան համագործակցության ծրագրի տրանսպորտի և կապի բնագավառների կետերը:

Մասնակցություն է ցուցաբերվել Ասիական զարգացման բանկի հետ բանակցային գործընթացներին:

Նախապատրաստվել է « Թբիլիսի-Երևան երկաթուղային գծի վերականգնում » նախագծի համակարգումը Հայաստանի Հանրապետությունում : Մասնակցություն է ցուցաբերվել նախագծի վերաբերյալ վերջնական հաշվետվության նախապատրաստմանը:

ՀՀ տրանսպորտի և կապի նախարարության համակարգի բաժնետիրական ընկերությունների 2010 թվականի գործունեության արդյունավետության բարձրացման ուղիների մասին

« Հայաստանի հեռուստատեսային և ռադիոհաղորդիչ ցանց » ՓԲԸ-ն 2010 թվականին ընկերությունը նախատեսում է պայմանագրեր կնքել խոշոր պատվիրատուների` Հանրային հեռուստաընկերության և Համառուսաստանյան պետական հառուստառադիոընկերության հետ:  2010 թվականին կպահպանվի հիմնական գործունեության իրական ծավալը` չնայած պատվիրատուների առումով  նկատվող փոփոխությանը:

« Երևանի բեռնման-բեռնաթափման ուղեմաս » ՓԲԸ-ն հաշվի առնելով, որ ընկերության վերամբարձ մեքենասարքավորումները ֆիզիկապես մաշված են, վերանորոգման կարիք ունեն, իսկ ընկերության միջոցները բավարար չեն նոր սարքավորումներ գնելու համար, նախատեսվում է բարեփոխել ընկերության կառավարման համակարգը և կառուցվածքը` ներդրումներ ներգրավելու նպատակով:

« Հատուկ կապ » ՓԲԸ-ն 2010 թվականին շարունակելու է 2007 թվականից որդեգրած քաղաքականությունը` ֆինանսատնտեսական ներկա վիճակի բարելավման, կրեդիտորական պարտքերի մարման և շահութաբերությունը բարձրացնելու ուղղությամբ:

« Հայավտոկայարան » ՓԲԸ-ն 2010 թվականին նախատեսում է բոլոր ուղևորափոխադրող կազմակերպությունների հետ ավտոկայարանային ծառայությունների մատուցման համար  պայմանագրերի կնքում, այդ թվում` ներմարզային փոխադրողների հետ: Միաժամանակ, ՀՀ վարչապետի հանձնարարականով մշակվում է ընկերության զարգացման հայեցակարգը:

« Վարչատնտեսական » ՓԲԸ-ն 2010 թվականի բոլոր ապառքները մարելուց հետո ընկերությունը նախատեսում է կազմակերպել պատճենահանման, գունավոր տպագրության, համակարգչային և լամինացիոն  ծառայությունների մատուցում, ինտերնետ կապի ծառայության կազմակերպում և այլն: Նշված միջոցառումների իրականացման դեպքում ընկերության 2010 թվականի հասույթը հնարավոր է ավելացնել 10%-ով, որը կարելի է ուղղել ընկերության աշխատողների սոցիալ-տնտեսական պայմանների բարելավմանը, ինչպես նաև նախարարության վարչական շենքի սպասարկմանն ու պահպանմանը:

« Երկաթուղու շինարարության տնօրինություն »  ՓԲԸ-ն հանդիսանալով որպես երկաթուղու շինարարության պատվիրատու, 2010  թվականին նախատեսում է բանակցություններ վարել Իրանի իսլամական հանրապետության և Չինաստանի համապատասխան կառույցների, ինչպես նաև Համաշխարհային բանկի և մի շարք այլ դոնոր կազմակերպությունների հետ` ֆինանսական միջոցների տրամադրման նպատակով, մշակել և հաստատել Հայաստան-Իրան երկաթուղու կառուցման նախագծային փաստաթղթերը և այլն:  

2. Թերությունները,  չկատարված աշխատանքները և պատճառները

Հանրապետության տրանսպորտի և կապի ոլորտի  վերջին տարիներին  տեղի ունեցած նկատելի դրական տեղաշարժի հետ մեկտեղ դեռևս  կան չլուծված խնդիրներ և բացթողումներ: 

 Այսպես. 

Ուսումնասիրվել են ուսանողների և ոչ կանոնավոր փոխադրումներ (պատվերով,  հատուկ և այլն)  իրականացնող տրանսպորտային միջոցների աշխատանքը, որոնց գործունեությունը դեռևս կանոնակարգված չէ: ՀՀ մարզերից դեպի Երևան քաղաքի ԲՈՒՀ-եր ուսանողների փոխադրումներ են իրականացնում 55-60 ավտոբուս և միկրոավտոբուս, որոնք կայանում են Երևան քաղաքի կենտրոնական մասի փողոցներում, խոչնդոտելով երթևեկության կազմակերպմանը: Առաջիկայում հարցի կանոնակարգման նպատակով կներկայացվեն համապատասխան առաջարկություններ: 

ՀՀ կառավարության 2007 թվականի մայիսի 3-ի “ՀՀ տարածքում ռադիոճառագայթման մոնիտորինգի իրականացման ծրագիրը հաստատելու մասին” N17 արձանագրային որոշմամբ հաստատվել է ՀՀ տարածքում ռադիոճառագայթման մոնիտորինգի իրականացման ծրագիրը, որի նպատակն է հեռուստառադիոծրագրերի եթերային հեռարձակումը, շարժական բջջային կապի ծառայությունների մատուցումը վնասակար խանգարումներից զերծ պահելու, չթույլատրված ռադիոհաճախականությունների տիրույթներում հեռարձակումների հայտնաբերման և բացառման, կապի համակարգի անվտանգության,  “Էլեկտրոնային հաղորդակցության մասին” Հայաստանի Հանրապետության օրենքի 4-րդ հոդվածի 1-ին մասի դրույթների պահանջների, ինչպես նաև Հայաստանի Հանրապետության տարածքում բազային և շարժական ռադիոմոնիթորինգի համակարգերի կառուցման և կենտրոնացված ղեկավարման իրականացման  ապահովումը: Սակայն բյուջետային միջոցների սղության պատճառով հիշյալ ծրագիրը չի ընդգրկվել ՀՀ 2009 թվականի պետական բյուջեում, ուստի աշխատանքներ են տարվում նշված ծրագիրը 2010-2012թթ ՄԺԾԾ հայտում ընդգրկելու համար: Ծրագրի իրագործումը նաև հնարավորություն կտա ՀՀ-ում կիրառել Հեռահաղորդակցության միջազգային միության Ռադիոկանոնակարգով սահմանված միջազգային չափորոշիչներին համապատասխանող ռադիոհաճախությունների տիրույթի բաշխման սխեմա: 

Դեռևս առկա են այնպիսի հիմնախդիրներ, ինչպիսիք են անշարժ գույքի որոշ տեսակների (հենապատեր, փակուղագծեր, ավտոճանապարհներ և այլն) պետական գրանցման հարցը, որպիսիք նախատեսված չեն գործող օրենսդրությամբ, երկաթուղու տարածքի  բնակիչների, այդ թվում՝  փախստականների առկայությունը և դրանց տեղավորման հարցը, անօրինական կառույցների և հին շինությունների քանդման հարցը, այն  դեպքում, երբ դեռևս  օրենսդրորեն  ճշտված չեն  երկաթուղային հողերի օտարման գոտիները, սրա հետ կապված դեռևս հնարավոր չէ լուծել կոնցեսիոներին անհատույց օգտագործման տրամադրվելիք հողերի հարցը ։


Այս ուղղությամբ նախարարության կողմից տարվում է համակարգված աշխատանք։ 


Դեռևս առկա են 10 տարուց հին ավտոմեքենաներով տաքսի ծառայություն մատուցող ձեռներեցներ, որոնց նկատմամբ իրականացվում է տեսչական վերահսկողություն, վերջինիս օրենսդրական դաշտ բերելու ուղղությամբ:


ՀՀ նախագահի վերահսկողական ծառայության հետ համատեղ կատարված ստուգմամբ որոշակի թերություններ են հայտնաբերվել տրանսպորտային միջոցների տեխնիկական զննության կազմակերպման աշխատանքներում: Մասնավորապես արձանագրվել է, որ լիցենզառուների կողմից պատշաճ կերպով չեն կատարվում լիցենզիայի պայմանները և որ օրենսդրական դաշտը կատարելագործման կարիք ունի: 2010 թվականին նախարարության կողմից կուժեղացվի հսկողությունը լիցենզիայի պայմանների կատարման նկատմամբ և կներկայացվեն առաջարկություններ օրենսդրական դաշտի կատարելագործման ուղղությամբ:
2010 թվականի ընթացքում ՀՀ տրանսպորտի և կապի նախարարության կողմից իրականացվելիք հետևյալ հիմնական, այդ թվում նաև` 2010 թվականին ՀՆԱ-ի շեշտակի աճ ապահովող, ինչպես նաև առանձնակի ուշադրության ենթակա ծրագրերը, որոնք գտնվելու են նախարարի անմիջական հսկողության ներքո :

1. Հայկական երկաթուղու գույքի կոնցեսիոն պայմանագրով նախատեսված կոնցեսիոների պարտավորությունների (ներառյալ ներդրումները), ինչպես նաև  □Հայ​փոստ□ ՓԲԸ-ն հավատարմագրային կառավարման հանձնելու պայմանագրով նախա​տեսված պարտավորությունների կատարման նկատմամբ հսկողության իրականացում.

2. տրանսպորտային միջոցների տեխնիկական զննության գործընթացի բարե​լավում,

3. ճանապարհաշինարարական աշխատանքների, մասնավորապես, Հյուսիս-հարավ ծրագրի իրականացում եւ Հյուսիս-հարավ (Հայաստան-Իրան) երկաթգծի կառուցման ծրագրի իրականա​ցման ընթացքի ապահովում:
